VENDIM
Nr. 300, daté 30.12.2024

MBI MIRATIMIN E RREGULLORES PER LESHIMIN, TRANSFERIMIN, SHLYERJEN
DHE ANULIMIN E GARANCIVE TE ORIGJINES PER ENERGJINE ELEKTRIKE TE
PRODHUAR NGA BURIMET E RINOVUESHME

Né mbéshtetje t€ nenit 16 té ligjit nr. 43/2015, “Pér sektorin e energjisé elektrike”, i ndryshuar; nenit 22,
pika 1, té ligjit nr. 24/2023, “Pér nxitjen e pérdorimit té energjisé nga burimet e rinovueshme”; neneve 15
dhe 26 té “Rregullores pér organizimin, funksionimin dhe procedurat e ERE-s”, miratuar me vendimin e
Bordit té Entit Rregullator té Energjisé (ERE) nr. 96, daté 17.6.2016; Bordi i ERE-s, né mbledhjen e tij té
datés 30.12.2024, pasi shqyrtoi relacionin me nr. 2645 prot., daté 30.12.2024, té pérgatitur nga Drejtoria e
Zhvillimit t€ Polititkave dhe Mbikéqyrjes sé Burimeve té Rinovueshme “Mbi miratimin e ‘Rregullores pér
léshimin, transferimin, térheqjen dhe anulimin e garancive t€ origjinés pér energjiné elektrike té prodhuar
nga burimet e rinovueshme™’,

konstatoi se:

- Bordi i ERE-s me vendimin nr. 378, daté 28.12.2023, ka miratuar nisjen e procedurés pér aprovimin
e “Rregullores pér 1éshimin, transferimin, shlyerjen dhe anulimin e garancive té origjinés pér energjiné
elektrike té€ prodhuar nga burimet e rinovueshme”.

- ERE ka njoftuar té gjitha palét e interesuara qé té€ shprehin opinionet e tyre lidhur me kété
draftrregullore dhe ka publikuar dokumentin né faqen zyrtare té internetit t¢ ERE-s, né seksionin
“Konsultime”. Deri né kété vendimmarrje, nuk jané paraqitur komente nga palét e interesuara mbi kété
draftrregullore.

- Né nenin 22, pika 2 e kétij ligji pércaktohet se: ERE éshté organi kombétar 1éshues i garancive té
origjinés né Republikén e Shqipérisé dhe siguron pérafrimin e politikave dhe parimeve té garancisé sé
origjinés me sistemet e certifikatave t€ njohura né Komunitetin e Energjisé.

- Né zbatim t€ nenit 22, t€ ligjit nr. 24/2024, ERE &shté institucioni kombétar pérgjegjés pér léshimin e
garancive té origjinés né Shqipéri dhe pér harmonizimin e politikave té tyre me sistemet e certifikatave té
njohura né Komunitetin ¢ Energjisé. Po ashtu, ligji e detyron ERE-n té integrohet né sistemin rajonal té
Komunitetit té¢ Energjisé, duke mundésuar tregtimin e garancive té origjinés me palét kontraktuese, njé
detyrim qé éshté realizuar pérmes nénshkrimit té marréveshjes pér regjistrin elektronik rajonal. Pér mé
tepér, ERE éshté pérgjegjése pér miratimin e rregullave dhe administrimin e regjistrit té garancive té
origjinés, si¢ pércaktohet né kété ligj.

- Miratimi i rregullores sé re éshté i domosdoshém pér té zbatuar pércaktimet e nenit 22, pika 1, té ligjit
nr. 24/2023, “Pér nxitjen e pérdorimit t€ energjisé nga butimet e rinovueshme”, duke krijuar dhe menaxhuar
nga ERE njé sistem té pércaktuar pér léshimin, transferimin, shlyerjen dhe anulimin e garancive té€ origjinés,
1 cili éshté zhvilluar nga njé shoqéri e pérzgjedhur nga Sekretariati i Komunitetit té€ Energjisé.

- Rregullorja e paraqitur pér miratim pérmban 25 nene qé pércaktojné kuadrin rregullator pér
funksionimin e sistemit t€ garancive té origjinés pér energjiné elektrike nga burimet e rinovueshme. Ajo
mbulon autoritetin dhe géllimin e miratimit, duke synuar krijimin e njé sistemi té€ besueshém dhe transparent
pér léshimin, transferimin dhe revokimin e garancive té origjinés, me trajtim t€ barabarté pér té gjithé
prodhuesit. Né kété rregullore pércaktohen fushéveprimi dhe pérkufizimet, regjistri elektronik dhe
procedurat pér krijimin, modifikimin dhe mbylljen e llogarive. Rregullorja, gjithashtu, pérshkruan ményrén
e léshimit dhe pérmbajtjes sé certifikatave, matjen dhe korrigjimin e té dhénave, transferimin, térhegjen,
anulimin dhe afatin e vlefshmérisé sé certifikatave.

- Né té pérfshihen procedurat pér njohjen e certifikatave nga palét e tjera, raportimi dhe publikimi i
informacionit mbi pérdorimin e regjistrit, si dhe transparenca mbi mbajtésit e llogarive. Pércaktohen kostot
e regjistrit elektronik, té cilat mbulohen nga prodhuesit e energjisé elektrike né bazé vijetore, si dhe
bashképunimi me autoritetet ndérkombétare pér informimin e klientéve fundoré mbi pérbérjen e energjisé
s¢ furnizuar nga burimet e rinovueshme. Né fund, rregullorja trajton zgjidhjen e mosmarréveshjeve,
rishikimin dhe hyrjen e saj né fuqi.

- Pér sa mé sipér, vlerésojmé se rregullorja e propozuar pér miratim siguron pérputhshmériné me regjistrin
elektronik dhe formatin e ri t€ 1éshimit té garancive té origjinés nga ERE, duke synuar krijimin e njé tregu
funksional té garancive té€ origjinés qé mbéshtet prodhuesit e energjisé nga burimet e rinovueshme dhe nxit
pérdorimin e energjisé sé gjelbér nga konsumatorét fundoré.



Pér gjithé sa mé sipér, Bordi i ERE-s
VENDOSL:

1. Miratimin e “Rregullores pér léshimin, transferimin, shlyerjen dhe anulimin e garancive té origjinés pér
energjiné elektrike té€ prodhuar nga burimet e rinovueshme” (bashkélidhur).

2. Drejtoria e Zhvillimit t€ Politikave dhe Mbikéqyrjes sé Burimeve té Rinovueshme té njoftojé palét e
interesit pér vendimin e Bordit té ERE-s.

Ky vendim hyn né fuqi menjéheré.

(do palé e pérfshiré né kété proceduré mund t'i kérkojé ERE-s brenda 7 ditéve kalendarike nga data e marrjes
s¢ vendimit, rishikimin e vendimit t€¢ Bordit né rast se ka siguruar prova té reja q¢ mund ta ¢ojné Bordin né
martjen e njé vendimi t€ ndryshém nga i méparshmi apo pér gabime materiale t€ konstatuara. Pér kété vendim
mund t€ béhet ankim né Gjykatén Administrative Tirané, brenda 30 ditéve kalendarike nga dita e publikimit né
Fletoren Zyrtare.

Ky vendim botohet né Fletoren Zyrtare.

KRYETAR
Petrit Ahmet

RREGULLORE
PER LESHIMIN, TRANSFERIMIN, SHLYERJEN DHE ANULIMIN E GARANCIVE TE
ORIGJINES PER ENERGJINE ELEKTRIKE TE PRODHUAR NGA BURIMET E
RINOVUESHME

Neni 1
Autoriteti

Kjo tregullore hartohet né zbatim t€ nenit 22 té ligjit nr. 24/2023, “Pér nxitjen e pérdorimit t€ energjisé
nga burimet e rinovueshme”, si dhe né pérputhje me “Rregulloren e organizimit funksionimit dhe
procedurave té ERE-s”, miratuar me vendim té Bordit t¢ ERE-s.

Neni 2
Qéllimi

Qéllimi i késaj rregullore, éshté té krijojé kuadrin e nevojshém rregullator pér krijimin e njé sistemi té sakté,
té besueshém e transparent pér 1éshimin, transferimin dhe revokimin e garancive té origjinés duke siguruar
njé trajtim té barabarté e té drejté, pér té gjithé prodhuesit e energjisé elektrike nga burime té rinovueshme,
lidhur me léshimin, transferimin apo revokimin e garancive té origjinés.

Neni 3
Objekt

Kjo rregullore pércakton kriteret, procedurat dhe afatet pér lé€shimin, transferimin, shlyerjen dhe
anulimin e garancisé sé origjinés (GO), pér prodhuesit qé shfrytézojné burime energjie t€ rinovueshme sig
éshté pércaktuar né ligjiin nr. 24/2023, “Pér nxitjen e pérdorimit té energjisé nga burimet e rinovueshme”,
si dhe mbajtjen e regjistrit elektronik té certifikatave t€ garancisé sé origjinés.

Neni 4
Pérkufizime

Fjalét dhe frazat e méposhtme t€ pérdorura né kété rregullore do té kené kuptimet e méposhtme:

1. “Ligj” do t€ thoté ligji nr. 24/2023, “Pér nxitjen e pérdotimit t€ energjisé nga butimet e rinovueshme”;

2. “Bordi 1 ERE-s” do té thoté organi vendimmarrés 1 ERE-s, qé funksionon sipas dispozitave té ligjit nr.
43/2015, “Pér sektotin e energjisé elektrike”, i ndryshuar;

3. “ERE” éshté Enti Rregullator i Energjisé;



4. “I licencuar” éshté njé person qé mban njé licencé té dhéné sipas ligjit nr. 43/2015, “Pér sektorin e
energjisé elektrike”, i ndryshuar;

5. “Garancia e origjinés (GO)”, éshté njé dokument elektronik, 1 cili ka funksion té vetém qé t’i provojé
konsumatorit fundor se, njé pjesé ose e gjithé sasia e energjisé elektrike té pérdorur prej tij éshté prodhuar
prej burimeve té rinovueshme;

6. “Aplikant” éshté ¢do person juridik, i cili ka njé licencé aktive pér prodhimin, tregtimin dhe furnizimin
e energjisé elektrike dhe paraget njé kérkesé pér hapjen e llogarisé né regjistrin elektronik;

7. “Mbajtés illogaris€” éshté ¢do aplikant, aplikimi i té cilit éshté pranuar;

8. “Pérdorues shtesé” éshté cdo pérdorues tjetét, i cili me kérkesé té aplikantit/mbajtésit té llogarisé i jepet
nga autoriteti 1éshues i GO-sé e drejta pér té aksesuar llogariné e mbajtésit té llogarisé né sistemin elektronik
té garancive té origjinés;

9. “Llogari” éshté njé set té€ dhénash dhe informacioni té gatshém né regjistér lidhur me mbajtésin e
llogarisé;

10. “Regjistri elektronik™ éshté regjistri i certifikatave té garancisé sé€ origjinés;

11. “Sistem” éshté sistemi elektronik népérmjet té cilit mirémbahet dhe menaxhohet regjistri i GO; -sé

12. “Periudha raportuese” éshté njé muaj kalendarik, nga ora 00:00 e dités sé paré kalendarike deri mé
00:00 té dités sé fundit;

13. “Energjia nga burimet e rinovueshme” éshté energjia nga burime té rinovueshme jofosile, pérfshiré
energjiné nga era, dielli, energjia aerotermike, energjia gjeotermike, energjia hidrotermike dhe energjia e
ogeaneve, energjia hidrike, biomasa, gazi i grumbulluar né landfille, gazi, qé grumbullohet nga trajtimi i
ujérave té zeza dhe biogazet;

14. “Biomasa” éshté pjesa e biodegradueshme e produkteve, mbeturinave dhe mbetjeve me origjiné
biologjike nga veprimtaria bujqésore (pérfshiré léndé bimore dhe shtazore), pyjore dhe nga industri té
lidhura me to, pérfshiré peshkimin dhe akuakulturén, si edhe pjesa e biodegradueshme e mbeturinave
industriale, urbane dhe rurale;

15. “Energji gjeotermike” éshté energjia e depozituar né formén e nxehtésisé nén sipérfaqen e tokés;

16. “Shoqata e Organeve Léshuese” ose “AIB” — éshté njé organizaté jofitimprurése qé lehtéson
certifikimin dhe gjurmimin e energjisé sé rinovueshme né té gjithé Evropén. Ajo menaxhon kryesisht
Sistemin Evropian té Certifikatave t€ Energjisé (EECS), njé kornizé e standardizuar pér 1éshimin,
transferimin dhe anulimin e garancive té origjinés (GO) dhe certifikatave té tjera té€ energjisé.

17. “Operatori i Energjisé sé¢ Rinovueshme” ose “OER” éshté pala kontraktuese e prodhuesve me
pérparési t€ kualifikuar pér mbéshtetje né pérputhje me ligjin nr. 24/2023, “Pér nxitjen e pérdorimit té
energjisé nga burimet e rinovueshme”, népérmjet kontratés pér mbéshtetje, ose i mbéshtetur pérmes
sistemit té tarifave nxité€se pérmes marréveshjeve pér blerjen e energjisé;

18. “Prodhues hibrid” éshté impianti elektrik, i cili pérdor té dyja llojet e burimeve té energjisé, té
rinovueshme e jo té rinovueshme, pér prodhimin e energjisé elektrike;

19. “Rezervé pompimi” do té thoté njé sistem hidroelektrik né té cilin energjia elektrike prodhohet gjaté
periudhave té pikut té kérkesés, nga pérdorimi 1 ujit g€ éshté pompuar né njé rezervuar né njé lartési mé té
madhe, gjaté periudhave jo té pikut, me kérkesé mé té ulét pér energji elektrike;

20. “Shlyerja” do té thoté procesi 1 deklarimit té sakté dhe té verifikueshém té informacionit lidhur me
burimin e energjisé;

21. Fjalét dhe frazat e pérdorura né kété rregullore, té cilat nuk jané pérkufizuar mé sipér, do té kené
kuptimin qé patashikohet né ligjin nr. 24/2023, “Pér nxitjen e pérdorimit t€ energjisé nga burimet e
rinovueshme”, si dhe ligjin nr. 43/2015, “Pér sektorin e energjisé elektrike”, i ndryshuat.

Neni 5
Regjistri i garancive t€ origjinés

1. Regjistri i garancive té origjinés mbahet dhe administrohet pérmes sistemit elektronik nga ERE, né
pérputhje me kérkesat e késaj rregulloreje.

2. ERE éshté organi pérgjegjés pér saktésiné e té dhénave té regjistrit.

3. Cdo person fizik ose juridik apo subjekt ka té drejtén té aplikojé pér t'u regjistruar né regjistrin e
garancive t€ origjinés t€ ERE-s, duke u kategorizuar sipas roleve t€ méposhtme:

3.1 Prodhues i energjisé elektrike, i licencuar nga ERE né pérputhje me pércaktimet e nenit 37 té ligjit nr.
43/2015, “Pér sektorin e energjisé elektrike”, i ndryshuar;



32Furnizues/tregtar i energjisé elektrike, i licencuar nga ERE apo nga njé autoritet rregullator i njé vendi
tjetér Palé Kontraktore e Komunitetit té Energjisé/njé shteti anétar té€ Bashkimit Evropian, ose njé vend
tietér me té cilin éshté nénshkruar njé marréveshje dypaléshe, pér njohjen reciproke té licencave ndérmjet
ERE-s dhe autoritetit pérkatés rregullator;

3.3 Operatori i Energjisé sé Rinovueshme, pér prodhuesit e energjisé elektrike qé pérfitojné masé
mbéshtetése pér blerje té energjisé;

34 Tregtar 1 garancive té origjinés;

3.5 Klient fundor.

4. Pér secilin subjekt té regjistruar, ERE do té krijojé njé profil i “mbajtésit té llogarisé” né regjistér, me
funksione té vecanta bazuar né kategoriné e tij.

Neni 6
Krijimi i llogarisé né regjistrin e garancive té€ origjinés

1. Njé llogari né regjistér krijohet né bazé té njé aplikimi, formulari i té cilit miratohet nga Bordi i ERE-s
dhe publikohet né fagen e internetit.

2. Aplikanti plotéson formularin e aplikimit pér krijimin e njé llogarie né regjistrin e garancive té origjinés
dhe e dérgon né ERE, e cila éshté organi léshues i garancive té origjinés né Republikén e Shqipérisé.

3. Aplikanti, i cili kérkon té regjistrohet né regjistér si prodhues i energjisé elektrike apo si operator i
energjisé s€ rinovueshme, plotéson formularin e aplikimit pér krijimin e njé llogarie né regjistrin e garancive
té origjinés dhe e dérgon né ERE pér miratim, e cila éshté organi léshues i1 garancive té origjinés né
Republikén e Shqipérisé.

4. Formulari i aplikimit pérfshin té paktén informacionin e méposhtém:

4.1 té dhénat e identifikimit:

a) emri/titulli i aplikantit, numti personal/kodi i identifikimit, adresa ligjore dhe/ose aktuale, adresa e
postés elektronike dhe numri 1 telefonit;

b) llojin e veprimtarisé;

o) pérdorues/pérdorues shtesé dhe kompetencat e tij/saj né regjistér (nése kérkohet nga aplikanti);

4.2 gjaté regjistrimit té pajisjeve té prodhimit té energjisé elektrike, pér pajisjet e prodhimit duhet té
pércaktohet:

a) lloji 1 teknologjisé dhe burimi i energjisé nga i cili prodhohet energjia elektrike;

b) kapaciteti i instaluar;

©) pikén e matjes;

d) datén e vénies né puné;

¢) vendndodhja;

f) llojin e skemés sé mbéshtetjes sé investimeve pér pajisjet dhe/ose njésiné e energjisé (nése ka);

@) kérkesa: té pércaktohet nése éshté regjistrimi fillestar ose regjistrimi i pajisjeve shtesé té prodhimit.

4.3 referencé pér konfidencialitetin e informacionit tregtar (nése ka);

4.4 listén e dokumenteve qé do té paragjiten.

5. ERE, si organi léshues i GO-sé, brenda 15 ditéve pune nga dorézimi i kérkesés, vleréson
pérputhshmériné e kérkesés sé€ paraqgitur, me kérkesat e parashikuara né pikén 3 té€ kétij neni.

6. Nése aplikimi nuk plotéson kérkesat e parashikuara né pikén 3 té kétij neni, ERE i cakton aplikuesit
njé afat shtesé té arsyeshém kohor pér té€ eliminuar mangésité, por jo mé pak se 10 dité pune. Né rast t€ mos
eliminimit té mangésive brenda afatit té lartpérmendur, kérkesa do té refuzohet. Né njé rast té tillé, aplikanti
ka té drejté té riaplikojé tek ERE.

7. ERE, me marrjen e kérkesés pér krijimin e njé llogarie, verifikon nése pérmbajtja e aplikimit dhe
dokumentacioni i dorézuar plotéson kérkesat e késaj rregullore dhe informon aplikantin pér vendimin
pérkatés, né pérputhje me kérkesat e pikave 7 dhe 8 té kétij neni.

8. Né rast se, ERE konstaton se aplikimi nuk i plotéson kérkesat e parashikuara né kéto rregulla, do té
refuzojé t’1 krijojé njé llogari aplikantit dhe do t'1 dérgojé njé refuzim té arsyetuar atij.

9. NEé rast se, ERE konstaton se aplikimi i plotéson kushtet e parashikuara né kété rregullore, do té krijojé
njé llogari né regjistér né emér té aplikantit dhe pér i siguruar akses té ploté né té, do t'i dérgojé né adresén
e e-mailit t€ pércaktuar né formularin e aplikimit:

a) t€ dhénat e nevojshme pér té hyré né regjistér dhe pér té aksesuar llogariné e tij;

b) té dhénat e pérdoruesit/pérdoruesve shtesé qé hyjné né regjistér dhe aksesojné né llogari, duke marré



parasysh rolet pérkatése — nése €shté pércaktuar né aplikim.

10. Né vijim té plotésimit té kérkesave té pikés 8 té kétij neni, pas hyrjes sé paré té aplikantit né regjistér,
atij 1 caktohet statusi 1 mbajtésit té llogarisé.

11. Mbajtési 1 llogarisé ka té drejté té shtojé ose heqé njé pérdorues shtesé né sistem né ¢do kohé ose t’ia
adresojé kérkesén e mésipérme né ményré elektronike ERE-s. Né rastin e martjes sé njé kérkese té tillé, ERE
duhet t€ shtojé/heqé njé pérdorues shtesé brenda 5 ditéve té€ punés dhe t€ informojé aplikantin pér kété, né
adresén e postés elektronike ose népérmjet mjeteve té€ komunikimit t€ ofruara nga sistemi.

Neni 7
Regjistrimi i pajisjeve té prodhimit té energjisé elektrike

1. Aplikanti/poseduesi i llogarisé, i kategorizuar si prodhues i energjisé elektrike ose si operator i energjisé
s¢ rinovueshme né regjistér, ka té drejté t€ regjistrojé njé ose mé shumé pajisje prodhuese nése plotésohen
kérkesat e pércaktuara né kéto rregulla.

2. Pajisjet e prodhimit mund té regjistrohen vetém nése pajisjet e prodhimit ndodhen né Shqipéri dhe
aparati matés i tyre €shté né pérputhje me ligjet né fuqi.

3. Pér regjistrimin e pajisjeve té prodhimit té energjisé elektrike, duhet té paraqgitet dokumentacioni
pérkatés qé konfirmon té dhénat e parashikuara né pikén 3.2 té nenit 6 té kétyre rregullave.

4. Me regjistrimin e pajisjeve t€ prodhimit, pronari i pajisjeve prodhuese ose pérfagésuesi i autorizuar
deklaron pélqimin e tij/saj pér publikimin e informacionit t€ parashikuar né kéto rregulla pér pajisjet e
prodhimit.

Neni 8
Modifikimi i t& dhénave té regjistruara t€ mbajtésit té llogarisé

1. Mbajtési 1llogarisé duhet té njoftojé organin Iéshues né ményré elektronike:

a) Pér ndryshimin e té dhénave té regjistrimit té parashikuar né pikén 3.1, té nenit 0, té késaj rregulloreje,
menjéheré pas implementimit té tyre, por jo mé voné se 3 dité pune.

b) pér ndryshimin e té dhénave t€ regjistrimit té parashikuara né pikén 3.2, t€ nenit 6, t€ kétyre rregullave,
té paktén 3 dité€ pune pérpara zbatimit té ndryshimit, dhe t€ tregojé datén e sakté té zbatimit. té ndryshimit
né aplikim. Organi léshues do té ndalojé léshimin e certifikatés GO pér pajisjet pérkatése té prodhimit né
orén 00:00 té datés sé specifikuar né aplikim.

2. Né rast ndryshimi té parashikuar né germén “a” té pikés 1 té kétij neni, ERE regjistron ndryshimin né
regjistér brenda 5 ditéve pune nga martja e aplikimit.

3. Mbajtési 1 llogarisé 1 paraget ERE-s njé dokument té 1éshuar né pérputhje me ligjin, i cili konfirmon
implementimin e ndryshimit pérkatés dhe datén e tij, ose nése njé ndryshim i tillé nuk éshté implementuar, i
paraget moszbatimin e tij, menjéheré pas pérfundimit té implementimit t€ ndryshimit té parashikuar né
germén “b” té pikés 1 té kétij neni, por jo mé voné se njé dité pune.

4. ERE, si organi pérgjegjés bén regjistrimin e ndryshimit né sistem dhe/ose rinovon léshimin e
certifikatés GO brenda 5 ditéve pune pas marrjes s€ dokumentit té€ parashikuar né pikén 3 té kétij neni, me
pérjashtim té rastit té parashikuar né pikén 5 té kétij neni.

5. Kur dokumenti i paraqitur nga mbajtési 1 llogarisé né lidhje me implementimin e ndryshimit nuk éshté
léshuar né pérputhje me ligjet né fuqi, ERE do té refuzojé té€ pasqyrojé ndryshimin né sistem te mbajtési i
llogarisé dhe do té kufizojé transferimin e certifikatés sé garancisé€ sé€ origjinés té léshuar né pajisjet pérkatése
t€¢ prodhimit, pér té cilat njofton mbajtésin e llogarisé né ményré elektronike. Refuzimi duhet té jeté i
justifikuar.

6. Né rastin e parashikuar né pikén 5 té kétij neni, ERE do té rifillojé 1éshimin dhe transferimin e certifikatés
s€ garancisé s€ origjinés sapo mbajtésiillogarisé té korrigjojé gabimin. ERE e shqyrton kérkesén e mbajtésit
té llogarisé pér korrigjimin e gabimit né pérputhje me pikén 4 té kétij neni.

7. Né rast se mbajtési i llogarisé informon ERE pér ndryshimet né té€ dhénat e parashikuara né pikén 3.2
té€ nenit 6 t€ kétyre rregullave, pas implementimit té€ ndryshimeve, ERE, me marrjen e njé informacioni té
tillé, do té ndalojé 1éshimin e certifikatés sé garancisé s€ origjinés pér pajisjet pérkatése té prodhimit, do té
kufizojé transferimin e certifikatave té léshuara né pajisjet pérkatése té prodhimit dhe do ta shqyrtojé
kérkesén né pérputhje me pikén 4 té kétij neni. Pér mé tepér:

a) nése mbajtési i llogarisé nuk konfirmon ndryshimet e béra né pérputhje me kérkesat e kétyre rregullave



brenda 30 ditéve kalendarike pas njoftimit t¢ ERE, ERE do té ngrijé certifikatén e garancisé sé origjinés té
léshuar dhe/ose transferuar té pajisjeve pérkatése té prodhimit;

b) nése mbajtési i llogarisé konfirmon ndryshimin, ERE menjéheré pas konfirmimit té€ ndryshimit do té
térheqé certifikatén GO té léshuar pér pajisjet pérkatése té prodhimit né periudhén raportuese té ndryshimit,
si dhe né ¢do periudhé raportuese té pérfunduar pasuese dhe té rivendosé té drejtén pér té léshuar dhe
transferuar certifikatés s€ garancisé sé€ origjinés te mbajtési 1 llogarisé.

8. Nése si rezultat i ndryshimit, rritet kapaciteti i instaluar i pajisjeve té€ prodhimit té regjistruara né ményré
qé kapaciteti 1 shtuar té keté njé piké matjeje té pavarur, kapaciteti 1 shtuar regjistrohet né regjistér né
pérputhje me kérkesat e neneve 6 dhe 7 té késaj rregulloreje, si pajisje shtesé té prodhimit.

9. ERE njofton mbajtésin e llogarisé pér plotésimin ose refuzimin e plotésimit té kérkesave té
parashikuara né két€ nen, si dhe informon mbajtésin/mbajtésit pérkatés té€ llogarisé pér térheqgjen e
certifikatés s€ garancisé sé origjinés né adresén e postés elektronike ose népérmjet sistemit, jo mé voné se
njé dité€ pune.

Neni 9
Auditimi i pajisjeve té€ prodhimit té regjistruara

1. ERE ka té drejté té verifikojé pajisjet e prodhimit té regjistruara né ¢do kohé pér té pércaktuar nése
energjia elektrike prodhohet nga pajisjet e prodhimit té energjisé elektrike dhe nése matja e energjisé
elektrike t€ prodhuar dhe/ose veprime t€ tjera kryhen né pérputhje me informacionin e specifikuar né
sistem. Refuzimi dhe/ose ndérhytja né inspektimin e pajisjeve prodhuese nga pronati i pajisjeve prodhuese
ose pérfaqésuesiiautorizuar do té konsiderohet shkelje e kétyre rregullave.

2. ERE do t€ njoftojé pérfagésuesin e pajisjes prodhuese népérmjet postés elektronike pér kohén e sakté té inspektimit
té paktén 2 dité€ pune pérpara.

3. ERE harton njé procesverbal menjéheré pas kontrollit té pajisjes prodhuese té regjistruar.
Procesverbali nénshkruhet nga pérfaqésuesi pérkatés i ERE-s dhe pérfagésuesi 1 pajisjes prodhuese té
regjistruar, nése né inspektim éshté 1 pranishém pérfaqésuesi 1 pajisjes sé regjistruar prodhuese. ERE do t’i
dérgojé njé kopje té procesverbalit té inspektimit pronarit té pajisjes prodhuese né adresén e postés
clektronike brenda 2 ditéve té punés nga pérgatitja e tij.

4. Né procesverbalin e inspektimit, ERE duhet té tregojé té paktén informacionin e méposhtém:

a) emrin dhe té dhénat e identifikimit té pajisjes prodhuese;

b) pronari i pajisjes prodhuese;

©) mbajtésin e llogarisé;

d) datén e inspektimit;

e) té dhénat teknike, té cilat tashmé jané verifikuar;

f) rezultatin e inspektimit;

@) personi/personat qé kané kryer inspektimin dhe nénshkrimii tyre;

h) datén e hartimit té procesverbalit.

Neni 10
Kérkesa pér mbyllje té llogarisé nga mbajtési i llogarisé

1. Mbajtési i llogarisé ka té drejté, 30 dité pune pas hapjes sé llogarisé, té aplikojé né ményré elektronike
te ERE, me kérkesén pér mbylljen e llogarisé sé tij.

2. ERE, si organi léshues i garancive té origjinés, mbyll llogariné brenda 10 ditéve pune nga marrja e
aplikimit té parashikuar né pikén 1 té kétij neni dhe dérgon njé njoftim né adresén e postés elektronike té
mbajtésit té llogaris€. Para anulimit t€ llogarisé, mbajtési i llogarisé do té transferojé certifikatén e garancisé
s€ origjinés te njé mbajtés tjetér llogarie, pérndryshe certifikata e garancisé sé origjinés né fjalé do té anulohet
nga ERE.

3. ERE nuk do té jeté pérgjegjése pér rimbursimin e ndonjé tarife té paguar tashmé nga mbajtési i llogarisé.

Neni 11
Pérmbajtja e certifikatés s€ garancisé sé origjinés

Certifikata e garancisé sé€ origjinés pérfshin té dhénat e méposhtme:



a) burimin e energjisé nga i cili prodhohet energjia elektrike, si dhe datén e fillimit dhe pérfundimit té
prodhimit t€ saj;

b) té dhénat identifikuese, vendndodhjen, llojin dhe kapacitetin e pajisjes qé prodhon energji elektrike;

¢) datén e léshimit t€ certifikatés sé origjinés, vendin e léshimit dhe numrin unik t€ identifikimit;

d) referencé pér faktin se certifikata éshté léshuar pér 1 MWh energji elektrike.

Neni 12
Léshimi i certifikatés s€ garancisé sé origjinés

1. Garancia e origjinés pér njé impiant prodhues t€ energjisé elektrike nga burime té rinovueshme
léshohet me bazé mujore.

2. Pér léshimin e certifikatés sé garancisé s€ origjinés, pajisja e prodhimit duhet té jeté e vendosur né
territorin e Shqipérisé, té keté njé licencé prodhimi té dhéné nga ERE (pérjashtuar prodhuesit me kapacitet
té instaluar deri né 1 MW) dhe té jeté i regjistruar né regjistrin elektronik té garancive té origjinés s¢ ERE-
s.

3. EREiléshon né sistem mbajtésit té llogarisé, certifikatén e garancisé sé€ origjinés, né ményré elektronike,
jo mé voné se 10 dité kalendarike pas paraqitjes s€ kérkesés pér léshimin e garancisé sé origjinés.

4. Certifikata e garancisé s€ origjinés do t’i léshohet mbajtésit té llogarisé pér cdo MWh energji elektrike té
prodhuar nga pajisjet pérkatése té prodhimit, duke marré parasysh té dhénat e matjes t€ marra né pérputhje
me kérkesat e kétyre rregullave dhe ligjeve né fuqi.

5. Nuk lejohet té léshohet certifikata e garancisé sé ongjinés:

a) pér energjiné elektrike té prodhuar pér té cilén tashmé éshté léshuar certifikata e garancisé sé€ origjinés;

b) pér energjiné elektrike té kérkuar pér konsum vetjak nga pajisjet e prodhimit.

6. Pér ¢do njési té energjisé elektrike té prodhuar (MWh) do té 1éshohet vetém njé certifikaté e garancisé
s€ origjinés.

7. Garancia e origjinés €shté e vlefshme pér njé vit duke filluar nga dita e fundit e periudhés sé prodhimit
pér té cilén éshté léshuar.

8. Garancia e origjinés do té léshohet me kérkesé té prodhuesit té energjisé nga burimet e rinovueshme
vetém njé heré pér njé sasi neto njésie prej 1 MWh té energjisé elektrike té prodhuar e té matur né pikén e
lidhjes me sistemin e transmetimit, shpérndarjes ose té sistemit t€ mbyllur té€ shpérndarjes. Sasité mujore té
prodhimit té energjisé elektrike rrumbullakosen né MWh dhe sasité e mbetura grumbullohen né muajt né
vijim deri sa ato arrijné 1 (nj€) MWh. E njéjta njési e energjisé nga burimet e rinovueshme merret né
konsideraté vetém njé heré.

9. Kur njé prodhues me pérparési pérfiton nga masat mbéshtetése sipas ligjit “Pér nxitjen e pérdorimit
té energjisé nga burimet e rinovueshme”, vlera e pérfituar nga tregtimi 1 garancisé sé origjinés pér té njéjtin
prodhim duhet té kthehet tek OER-ja.

10. NE rast se prodhuesi pérfiton masé mbéshtetése pér blerje té energjisé, garancia e origjinés 1 léshohet
OER-sé.

Neni 13
Té dhénat e matjes dhe korrigjimi i té dhénave

1. Certifikata e garancisé sé origjinés do t€ léshohet nga ERE bazuar né t€ dhénat e matjes té regjistruara
né sistemin e operatoréve té rrjetit t€ energjisé elektrike.

2. Né rast té korrigjimit té t€ dhénave té matjes sé energjisé elektrike, ERE:

a) n€ rast té 1éshimit té€ njé numri mé t€ madh té certifikatave té garancisé t€ origjinés, do t€ zbresé né
periudhén e ardhshme raportuese numrin e certifikatave té garancisé sé origjinés té€ léshuara tepér;

b) né rast té léshimit té€ njé numri mé té vogel té certifikatave té€ garancisé té origjinés, do té shtojé né
periudhén e ardhshme raportuese numrin e certifikatave té garancisé té origjinés qé nuk jané léshuar pér
shkak té té¢ dhénave té pasakta té matjes.

3. ERE do té informojé mbajtésin e llogarisé brenda 3 ditéve té€ punés pér korrigjimin e t€ dhénave
matése, arsyen e korrigjimit, t€ dhénat e matjes g€ jané korrigjuar dhe numrin e certifikatave té garancisé té
origjinés, q€ do té 1éshohen né periudhén e ardhshme raportuese si rezultat i korrigjimit.

4. Cdo sasi e mbetur e energjisé elektrike e identifikueshme nga té dhénat e matjes do ti shtohet
certifikatave té garancisé té origjinés té€ energjisé elektrike, qé do té léshohet né té njéjtén ose ¢do periudhé



raportuese pasuese deri né pérfundimin e njé MWh.

Neni 14
Transferimi i certifikatave t€ garancisé sé€ origjinés

1. Certifikata e garancisé té origjinés té energjis¢ elektrike do té transferohet nga njé mbajtés llogarie te
njé mbajtés llogarie tjetér né bazé té kérkesés sé dorézuar né sistem ERE-s nga mbajtési i certifikatés sé
garancisé té origjinés, né té cilén tregohet informacioni 1 méposhtém:

a) numri 1 certifikatés sé garancisé té origjinés qé do té transferohet;

b) emrin/titullin e mbajtésit t€ llogarisé marrése dhe t€ dhénat e identifikimit té llogarisé s€ tij/saj.

2. ERE konfirmon kérkesén pér transferimin e certifikatés sé origjinés, jo mé voné se 5 dité pune pas
martjes s€ saj.

3. ERE do té refuzojé kérkesén pér transferimin e certifikatés sé garancisé sé origjinés te mbajtési i
llogarisé marrése, nése ajo nuk plotéson kérkesat e parashikuara né kéto rregulla ose nése sistemi ka njé
defekt teknik. Né rast refuzimi ose pamundésie pér té transferuar certifikatén e garancisé sé origjinés,
kérkuesi 1 transferimit do té marré njé mesazh automatik né sistem pér pamundésiné pér té pasqyruar ose
transferuar certifikatén e garancisé sé origjinés né llogariné e marrésit, duke treguar arsyen, pér té cilén
certifikata e garancisé sé€ origjinés mbetet né llogariné ekzistuese.

4. Pas transferimit té suksesshém té certifikatés s€ origjinés, njé¢ mesazh automatik do t'i dérgohet
dérguesit té certifikatés s€ garancisé té origjinés, si dhe marrésit té saj.

5. Certifikata e garancisé sé origjinés e anuluar ose e skaduar nuk mund t'i nénshtrohet transferimit.

Neni 15
Térheqja e certifikatés sé€ garancisé s€ origjinés nga regjistri

1. ERE e térheq certifikatén e garancisé sé origjinés té léshuar dhe/ose té transferuar nga regjistri me
iniciativén e tij ose me kérkesé té mbajtésit té llogarisé, nése:

a) informacioni i parashikuar né nenin 11 té késaj rregullore éshté pasqyruar gabim né certifikatén e
garancisé sé€ origjinés;

b) certifikata e garancisé sé origjinés éshté 1éshuar né bazé té té¢ dhénave té pasakta nga pikat matése té
pajisjeve prodhuese;

©) né rastet e parashikuara drejtpérdrejt nga kjo rregullore.

2. Kur ndodhin rrethanat e parashikuara né germat “a” dhe “b”, t€ pikés 1, té kétij neni, ERE do té
ndalojé menjéheré, jo mé voné se njé dité pune, léshimin e certifikatés sé garancisé sé origjinés pér pajisjet
e prodhimit, duke kufizuar mbajtésin e llogarisé nga transferimi i certifikatés GO té léshuar né pajisjet
pérkatése t€ prodhimit dhe té kérkojé nga regjistri certifikatat pérkatése té garancisé sé€ origjinés. ERE, jo mé
voné se njé dité pune, do t€ njoftojé mbajtésin pérkatés té llogarisé pér sa mé sipér, menjéheré pasi té keté
kérkuar certifikatén e garancisé sé origjinés.

3. Pér té rivendosur léshimin dhe transferimin e certifikatés GO né pérputhje me pikén 2 té kétij neni,
mbajtési 1 llogarisé pérkatése duhet ti drejtohet ERE dhe té dorézojé njé dokument qé konfirmon
korrigjimin e gabimit, pérve¢ rasteve kur gabimi né fjalé éshté shkaktuar nga gabimi i organit Iéshues. ERE
e shqyrton kérkesén né pérputhje me kérkesat e pikés 4 té nenit 8 té késaj rregulloreje.

4. Né rast se térheqja e certifikatés e garancisé sé€ origjinés éshté pér shkak té njé gabimi nga ERE, ajo do
té ndalojé€ 1éshimin e certifikatés sé garancisé sé origjinés pér pajisjet e prodhimit derisa gabimi té korrigjohet,
do t'1 kufizojé mbajtésit té llogarisé transferimin e certifikatés sé garancisé sé origjinés té€ léshuar pér pajisjet
pérkatése té prodhimit dhe do té ndérrojé menjcheré té dhénat e regjistruara né sistem, nése gabimi éshté
shkaktuar nga hedhja e gabuar e t€ dhénave né sistem. ERE duhet t€ njoftojé mbajtésin/mbajtésit e llogarisé
pérkatése brenda njé dite pune.

5. Né rastin e parashikuar né pikén 4 té kétij neni, ERE do té l1éshojé numrin pérkatés té certifikatés sé
garancisé s€ origjinés té korrigjuar né periudhén e ardhshme raportuese, pér véllimin e certifikatave té
garancisé sé origjinés té kérkuara, me pérjashtim té rastit t€ parashikuar né pikén 3 té nenit 13 té késaj
rregulloreje.

6. ERE do t€ kérkojé térheqjen e certifikatés sé garancisé sé origjinés, pavarésisht nése informacioni mbi
pjesén ose sasiné e energjisé elektrike té prodhuar dhe té dorézuar me kété certifikaté éshté dhéné apo jo.

7. Né rast se certifikata e garancisé sé origjinés térhiqet nga ERE, ajo do t€ hiqet nga sistemi.



Neni 16
Anulimi i certifikatés s¢€ garancisé sé origjinés

1. Anulimi i certifikatés sé garancisé sé€ origjinés éshté heqja e njé certifikate nga qarkullimi. Pasi t€ anulohet,
njé certifikaté nuk mund té zhvendoset né asnjé llogari tjetér, dhe késhtu nuk éshté mé e tregtueshme.

2. Certifikata e garancisé sé€ origjinés do t'i nénshtrohet anulimit nése éshté deklaruar.

3. Mbajtési i llogarisé pérkatése do té kérkojé anulimin e certifikatés sé garancisé sé origjinés pérmes
sistemit, menjéheré pas momentit t€ deklarimit t€ origjinés s¢ energjisé elektrike nga certifikata e garancisé sé
origjinés.

4. Certifikata e garancisé sé origjinés do t€ anulohet brenda 5 ditéve pune nga paraqitja e kérkesés pér
anulim né sistem.

Neni 17
Afati i skadimit té certifikatés s€ garancisé sé origjinés

1. Certifikata e garancisé s€ origjinés do té€ pérdoret brenda 12 muajve nga prodhimi i energjisé pérkatése.
Pér géllimet e kétyre rregullave, data e léshimit té certifikatés sé origjinés do t€ konsiderohet té jeté sipas
energjisé sé prodhuar.

2. Pas skadimit té afatit t& pércaktuar né pikén 1 té kétij neni, certifikata e garancisé sé origjinés do t’i
nénshtrohet fshirjes automatike nga sistemi.

3. ERE duhet té informojé mbajtésin e llogarisé pér skadimin e certifikatés sé garancisé sé origjinés té
paktén 30 dité kalendarike para skadimit. Certifikata e garancisé s€ origjinés do t'i nénshtrohet anulimit
automatik, pavarésisht nése ERE i ka dérguar mbajtésit té llogarisé informacion pér datén e skadimit.

Neni 18
Njohja e certifikatés s€ garancisé sé€ origjinés té& léshuar nga palé té tjera

1. Certifikata e garancisé sé origjinés e léshuar nga njé Palé Kontraktuese e Komunitetit té¢ Energjisé ose
vendi anétar i Shoqatés sé¢ Organeve Léshuese (AIB), do té njihet né Shqipéri nga Bordi i ERE-s me
iniciativén e tij ose né bazé té kérkesés sé njé pale té€ interesuar, duke u bazuar né vlerésimin e akteve
rregullatore pér njohjen e certifikatave té garancisé sé origjinés té atij vendi.

2. Njohja e certifikatés sé garancisé sé origjinés nga Bordi i ERE-s nénkupton konfirmimin e
pérputhshmeérisé sé certifikatés sé léshuar nga pala pérkatése kontraktuese e Komunitetit t€¢ Energjisé ose
vendi anétar i Shoqgatés sé¢ Organeve Léshuese (AIB), me kérkesat e parashikuara né nenin 11 té késaj
rregulloreje. Pér té konfirmuar pajtueshmériné, Bordii ERE- s do té vlerésojé kushtet e Iéshimit, transferimit,
shlyerjes dhe anulimit t€ certifikatés sé garancisé sé origjinés nga Pala Kontraktuese e Komunitetit té
Energjisé ose nga njé vend anétar i Shoqatés sé Organeve Léshuese (AIB), duke pérfshiré masén né té cilén
kéto kushte sigurojné parandalimin e léshimit, transferimit té pérséritur ose deklarimit té certifikatés sé
garancisé sé€ origjinés q¢ tashmé éshté léshuar, transferuar ose deklaruar.

3. Certifikata e garancisé sé origjinés e léshuar nga njé Palé Kontraktuese e Komunitetit té€ Energjisé ose
nga njé vend anétar 1 Shoqatés sé¢ Organeve Léshuese (AIB), do té njihet njé heré dhe do té zbatohet pér té
gjitha certifikatat GO t€ léshuara nga vendi pérkatés.

4. Kur njé palé e interesuar aplikon pér njohje té certifikatés sé garancisé sé origjinés, kjo palé duhet té
tregojé né aplikim kushtet e vendosura pér 1éshimin, transferimin, anulimin dhe zbardhjen e certifikatés sé
garancisé sé origjinés nga vendi pérkatés dhe duhet té bashkéngjis pérkthimin zyrtar té aktit/akteve
rregullatore qé rregullojné kéto kushte nga Pala Kontraktuese pérkatése, né gjuhén shqipe.

5. Né rastin e parashikuar né pikén 4 té kétij neni, Bordi i ERE-s shqyrton aplikimin sipas procedurés sé
pércaktuar nga ligjet né fuqi.

6. Bordi 1 ERE-s ka té drejté té refuzojé njohjen e certifikatés GO vetém nése ka dyshime té arsyeshme
pér saktésiné, besueshmériné ose vértetésiné e certifikatés sé garancisé sé€ origjinés pérkatése. ERE njofton
aplikantin dhe Sekretariatin e Komunitetit té Energjisé pér ¢do refuzim sé€ bashku me arsyet pér kété refuzim.
ERE do té marré parasysh ¢do opinion té sekretariatit t€ komunitetit t€ energjisé pér njohjen e garancive té
origjinés dhe do té japé me shkrim arsyet pér ¢do devijim. Bordi i ERE-s njofton Sekretariatin e Komunitetit
té Energjisé pér vendimin e tij pérfundimtar, né pérputhje me rekomandimin e Sekretariatit t&¢ Komunitetit



té¢ Energjisé pér njohjen ose refuzimin e certifikatés sé garancisé sé origjinés dhe e publikon até né fagen e tjj
té internetit.

7. Kur Bordi i ERE-s njeh certifikatén e garancisé sé€ origjinés té léshuar nga Pala Kontraktuese e
Komunitetit t€ Energjisé ose nga njé vend anétar 1 Shoqatés s¢ Organeve Léshuese (AIB), lista e shteteve té
cilave u éshté njohur certifikata e garancisé sé origjinés do té publikohet né fagen e internetit t¢ ERE-s.

8. Bordi 1 ERE-s do té fillojé procedurén pér té rishikuar ¢é€shtjen e njohjes sé certifikatés sé garancisé sé
origjinés té léshuar nga Pala Kontraktuese e Komunitetit t€ Energjisé dhe do té veprojé né pérputhje me
kérkesat e paragrafit 6 té€ kétij neni, nése ka njé ndryshim né aktet rregullatore qé rregullojné certifikatén e
garancisé s€ origjinés té€ Palés Kontraktuese t¢ Komunitetit t&€ Energjisé, té cilat mund t€ véné né piképyetje
saktésin€, besueshmériné ose vértetésiné e certifikatés sé garancisé sé origjinés.

Neni 19
Raporti vjetor i garancive té origjinés

1. ERE harton njé raport vjetor brenda datés 30 prill t& ¢do viti, pér pérdorimin e regjistrit t€ garancive t&
origjinés gjaté vitit paraardhés dhe e publikon até né fagen e saj t€ internetit.

2. Raporti vjetor pérfshin:

a) numrin e ploté té aplikimeve, duke pérfshiré sasité e pranuara dhe t€ papranuara, me cilésimin e personave
qé kryejné veprimtarité pérkatése;

b) numrin e certifikatave t€ garancisé s€ origjinés té léshuara, duke cilésuar sasiné pérkatése té energjisé elektrike;

¢) numrin e refuzimeve pér t€ transferuar certifikatén e garancisé sé origjinés, duke cilésuar sasiné pérkatése té
energjisé elektrike;

d) numrin e certifikatave t€ garancisé sé origjinés té transferuara, duke cilésuar sasiné pérkatése t€ energjisé
elektrike;

¢) numirin e certifikatave t€ garancisé sé origjinés t€ anuluara, duke cilésuar sasiné pérkatése t€ energjisé elektrike;

f) numrin e certifikatave t€ garancisé sé origjinés t¢ térhequra, duke cilésuar sasiné pérkatése té energjisé elektrike;

@) numrin e certifikatave t€ garancisé sé origjinés t€ skaduara, duke cilésuar sasiné pérkatése t€ energjisé elektrike;

h) informacione té tjera q¢ ERE i konsideron t€ nevojshme pér raportim dhe nuk pérfagésojné informacion
konfidencial.

Neni 20
Raportimi dhe publikimi i informacionit

1. Drejtoria pérgjegjése pér garancité e origjinés raporton prané Bordit t&¢ ERE-s ¢do muaj lidhur me
certifikatat e garancisé s€ origjiné€s sé léshuara, transferuara, térhequra, anuluara dhe skaduara.

2. ERE publikon informacionin e méposhtém né fagen e tij té€ intemetit:

a) emrin e mbajtésve té llogarisé né regjistér dhe numrin e identifikimit té llogarisé sé tyre;

b) pajisja e prodhimit:

i. emri;

ii. burimi i energjisé;

1ii. teknologjia;

1v. kapaciteti i instaluar;

v. data e fillimit t& operimit;

vi. vendndodhja;

©) raportin vjetor té garancive té orgjinés;

d) rregulloren né fuq.

3. ERE, né rast se bén njé ndryshim né informacionin qé do té publikohet né fagen e saj té internetit, si¢
parashikuar né kété rregullore, publikon informacionin e pérditésuar né fagen e internetit brenda 2 ditéve
pune pas kryerjes sé ndryshimit ose konfirmimit té ndryshimit.

Neni 21
Kostot e regjistrit elektronik

1. ERE, si organi léshues i certifikatave té garancisé sé origjinés né Republikén e Shqipérisé, do té
transferojé koston e mbajtjes, pérditésimit dhe administrimit té regjistrit elektronik té garancive té origjinés



te mbajtésit e llogarisé, té cilét do té pérfitojné certifikatén e garancisé sé origjinés.

2. Kostoja e regjistrit elektronik té garancive té origjinés do té llogaritet pér njési (Mwh) t€ garancisé sé
origjinés.

3. Kostoja pér njési do t€ jeté e barabarté me totalin e sasisé pérkatése té energjisé elektrike pér té cilén
éshté léshuar certifikata e garancisé sé origjinés né vitin paraardhés ndaj kostove vjetore té regjistrit
elektronik.

4. Pas léshimit té certifikatés sé garancisé sé€ origjinés, ERE do té dérgojé te mbajtési i llogarisé té cilit 1
léshohet certifikata, vlerén e detyrimit qé duhet té paguajé ndaj ERE-s.

5. Kostoja pér njési do té jeté me bazé vjetore dhe do té€ miratohet me vendim té Bordit t&¢ ERE-s jo mé
voné se data 31 janar e ¢do viti.

6. Cdo diferencé e krijuar né t€ ardhura nga parashikimi i pikés 3 té kétij neni, do té korrigjohet né vitin
pasardhés.

7. Pérjashtimisht, pér vitin 2025, vlera e detyrimit pér 1éshimin e certifikatés sé garancisé sé origjinés do
té jeté e barabarté me 0.03 euro/MWh.

Neni 22
Bashképunimi me autoritet e tjera

ERE-ja bashképunon me té gjitha autoritetet qé léshojné garanci t€ origjinés né vendet anétare t€ BE-sé
dhe me palét kontraktuese té komunitetit té energjisé, me qéllim qé té véré né dispozicion pér klientét
fundoré informacionin pér pjesén e energjisé s¢ prodhuar nga burimet e rinovueshme té energjisé né totalin
e energjisé sé furnizuar.

Neni 23
Zgjidhja e mosmarréveshjeve

1. Pér ¢do mosmarréveshje q¢ mund té lindé ndérmjet Mbajtésve té llogarive dhe ERE né lidhje me
zbatimin, interpretimin ose integrimin e rregullave té funksionimit té regjistrit elektronik, mbajtési 1 llogarisé
do té paraqesé njé¢ ankesé me shkrim né ERE, e cila do té shqyrtohet brenda 30 ditéve nga ERE.

2. Pas trajtimit nga ERE t€ ankesés sé paraqitur, mbajtésiillogarisé mund t’i drejtohet gjykatés kompetente.

3. Né rastet e mosmarréveshjeve ndérmjet dy paléve, ku arsyeja e mosmarréveshjes éshté njé gabim ose
gabim teknik nga ana e ERE-s, duhet t'i njoftohet ERE-s me shkrim sa mé shpejt té jeté e mundur.

Neni 24
Ndryshimi i rregullores

Kjo rregullore éshté objekt rishikimi dhe ndryshimi me vendim té€ Bordit, né pérputhje me “Rregulloren e
organizimit, funksionimit dhe procedurave t¢ ERE-s”.
Neni 25
Hyrja né fuqi

Kjo rregullore u miratua me vendimin e Bordit t&¢ ERE-s nr. 300, daté 30.12.2024 dhe hyn né fuqi pas
publikimit té saj né Fletoren Zyrtare té Republikés sé Shqipérisé.



